
Matís 
Tilgangur Matís lögum samkvæmt er að sinna 
rannsóknum og nýsköpun á sviði matvæla í þágu 
atvinnulífsins, lýðheilsu og matvælaöryggi. 

Hjá Matís er unnið að fjölbreyttum verkefnum 
í matvælaiðnaði þar sem áhersla er lögð á nýsköpun          
og verðmætaaukningu. Verkefnin eru unnin í sam- 
vinnu við innlenda matvælaframleiðendur, háskóla 
og öll þau sem með einhverjum hætti veita 
matvælaiðnaði þjónustu. Markvisst er unnið að því 
að auka samvinnu við erlendar rannsóknastofnanir 
og fyrirtæki í gegnum alþjóðleg rannsókna- og 
þróunarverkefni.

Helstu markmið Matís ohf. eru að: 
efla samkeppnishæfni íslenskra afurða 
og atvinnulífs.
tryggja matvælaöryggi og sjálfbæra nýtingu 
umhverfisins með rannsóknum, nýsköpun 
og þjónustu.
bæta lýðheilsu.

Matís er með starfstöðvar á fimm stöðum á landinu 
og eru höfuðstöðvarnar í Reykjavík. Hjá Matís starfa 
93 starfsmenn. 

Matvælastofnun 
„Við stöndum vörð um heilsu manna, dýra og 
plantna og aukum þannig velferð og verðmæta- 
sköpun í þágu þjóðarinnar“. 

Matvælastofnun fer með stjórnsýslu matvælamála 
ásamt dýraheilsu og velferðar og skal með starf- 
semi sinni stuðla að neytendavernd, heilbrigði 
og velferð dýra, heilbrigði plantna og öryggi og 
heilnæmi matvæla.  

Matvælastofnun fer með eftirlit sjávarafurða 
og allt inn- og útflutningseftirlit með matvælum 
ásamt fleiri þáttum matvælaeftirlits og yfirumsjón 
með matvælaeftirliti á vegum Heilbrigðiseftirlits 
sveitarfélaga. 

Helstu verkefni Matvælastofnunar eru að:
veita ráðherra ráðgjöf um þá málaflokka sem 
falla undir starfssvið stofnunarinnar, þ.m.t. 
aðstoð við stefnumótun, undirbúning laga og 
stjórnvaldsfyrirmæla og alþjóðlegt samstarf. 
veita öðrum stjórnvöldum ráðgjöf og umsagnir 
um mál á starfssviði stofnunarinnar. 
vinna að samræmingu og skilvirkni opinbers 
eftirlits á starfssviði sínu. 
vinna að aðgengi fyrir íslenskar afurðir að 
erlendum mörkuðum. 
veita hagsmunaaðilum og almenningi fræðslu 
um málefni á starfssviði stofnunarinnar. 

Starfstöðvar Matvælastofnunar eru tíu 
og starfsfólk að meðaltali 120.
 

Hver 
gerir
hvað?
Atvinnuvegaráðuneytið  
       Fiskistofa        Hafrannsóknastofnun
      Matís        Matvælastofnun



Atvinnuvegaráðuneytið
Atvinnuvegaráðuneytið tók til starfa 15. mars 2025.
Undir ráðuneytið heyra:

Ferðamál, verslun og þjónusta
Iðnaður
Landbúnaður
Matvæli og matvælaöryggi
Neytendamál
Lagareldi
Sjávarútvegur og veiði í ám og vötnum
Viðskiptalíf

Atvinnuvegaráðherra er Hanna Katrín Friðriksdóttir
Ráðuneytisstjóri er Kolbeinn Árnason.
 

Fiskistofa
Fiskistofa er stjórnsýslu- og eftirlitsstofnun sem 
heyrir undir atvinnuvegaráðuneytið. Fiskistofa fer 
með framkvæmd laga á sviði fiskveiðistjórnunar 
og lax- og silungsveiða.

Helstu verkefni Fiskistofu er að sjá um opinbera 
þjónustu við útgerðina, útgáfu veiðileyfa, úthlutun 
aflaheimilda, sinna eftirliti með fiskveiðum, löndun 
og vigtun á sjávarafla og safna og birta upplýsingar 
um fiskveiðar.  

Stofnunin er á fleygiferð í stafrænni þróun og er nú 
á sjötta Stafræna skrefinu af níu. Er það von 
Fiskistofu að áframhaldandi stafræn þróun skili 
betri og hraðari þjónustu til viðskiptavina og góðu 
aðgengi að áreiðanlegum og réttum upplýsingum 
um sjávarútveg.  

Fiskistofa er með starfsstöðvar á 6 stöðum á landinu 
og eru höfuðstöðvarnar á Akureyri. Að auki er einn 
starfsmaður í starfi án staðsetningar. 
Hjá Fiskistofu starfa 57 starfsmenn. 
 

Hafrannsóknastofnun 
Rannsókna- og ráðgjafarstofnun hafs og vatna 

Hafrannsóknastofnun er stærsta rannsóknastofnun 
landsins á sviði hafs- og vatnarannsókna. 

Meginhlutverk hennar er að:   
Rannsaka lífríki og vistkerfi sjávar og ferskvatns 
ásamt umhverfisþáttum þeirra
Veita stjórnvöldum ráðgjöf varðandi sjálfbæra 
nýtingu á auðlindum og verndun umhverfis 
í sjó og ferskvatni í samræmi við nýtingarstefnu 
stjórnvalda.
Veita einstaklingum, lögaðilum og hagsmuna- 
aðilum þjónustu og ráðgjöf á fagsviðum stofnunar- 
innar eftir atvikum gegn gjaldi.
Miðla til stjórnvalda, hagsmunaaðila og 
almennings upplýsingum, rannsóknaniðurstöðum 
og gögnum um sjálfbærar nytjar og umhverfi 
hafs og ferskvatns.
Styðja við nýsköpun og tækniþróun á sviði 
sjávar- og ferskvatnstengdrar starfsemi sem 
eykur sjálfbærni, fjölbreytni og hagkvæmni 
í nýtingu auðlinda.
Annast milliríkjasamstarf og erlend samskipti 
á fagsviði stofnunarinnar.

 
Starfstöðvar Hafrannsóknastofnunar eru níu, víðsvegar 
um landið, en höfuðstöðvarnar eru í Hafnarfirði. 
Fastráðnir starfsmenn eru um það bil 210.


